
Ibripa Mashikapagunla Chagdịs.

Ibripe chagdịssi skor.
I chagdịs dịa dzadkhanboe, khoraŋŋi miŋ mane dịa dzadte midug. Chossi naŋŋa

khaspa maŋpoe i chagdịs dịadzadkhanbo sheshessi stsondụs coste (Sperna
Paulu, Apolos, Barnabas taŋ yaŋ maŋpozhiggi miŋ zers). Ŋospoa i chagdịs
dịkhanbo suzhig innaŋ caŋ khyad chaces medpa innog. Khagcanbo ni, i chagdịs
dịkhanboa suŋrabssi skorla matharkhyel hago yodkhan yaŋ kho ibripa Mashikapa
inkhanbo tantan innog.
Chossi khaspa maŋchee i chagdịspo Yerushalemmi chodkhaŋ ŧhestor chee saŋ

sŋunla dịa dzadkyag zerranog. Tebo nam Yahudapagunni Rommi gyalpo kyesarri
waŋsụlli gyabgal coe tus inpin, kabo Yeshu ŧoŋste sontea zhaŋssa dzadte lo 37 ni
stiŋne cuŋ.
Chagdịs dịkhanni i chagdịspo ibripa tadpe naŋŋa ldanmaldankhan taŋ khoraŋ

nyampo dẹlyodkhan tadpacangunni phia dịa dzads. I migun tus maŋpozhigne
pharla Mashikapa inkhanbo ŋadaŋŋa i chagdịspoe naŋne salpo gyus chanog.
Innaŋ tadpa cocespoe nagsbardo thoŋpa, khoŋgunni zhanma tadpacangun
nyampo dzomces phaŋste Yahudape chossi gyabne chen sammadpin.
Chagdịs dịkhanni i chagdịs dịcessi gyuntshangun ni­
Mozessi ŧhims taŋ zhalchad snyiŋpe saŋ Yeshu gyudte tharpa taŋ sdigpe kane

shagspa thobcespo, maŋŋa shedcan taŋ ŧagpo inkhanbo stannanog. Yaŋ khoe
Mozessi ŧhimssi gyabne dụlces manpa, Yeshu mashike naŋŋa tadpa coces cigpo
gyudte Konchoggi skundunla khoŋgun ŧaŋpo gyurcespo salpo cos. Chagdịs
maŋcheaboe naŋŋa teboe skorla dịadzadte innog. Innaŋ lagluspoe naŋŋa zhan
nasluggunni skorla dịadzadte dug, sperna:­
Khoe rdugŋalli tuslaŋ tadpacangun dzomces yaŋ tadpe naŋŋa maŋŋa sambacan

gyurte ldancesla spospa taŋin, rdugŋalli tusla tadpe naŋŋa stanpo duggos
zerranog.
Khoe Konchog tusgyun khoŋgun nyampo zhugskhan yaŋ rdugŋal cuŋcespo

Konchog khoŋgunni yabbi, khoŋgunni gyalli phia skyoŋŋa dzadkhanbo
hagocugcespo innog.
Khoe khoŋgunla zusme lobbongunne spaŋ phuds, yaŋ stiŋjugpoeka khoe phia

moslam zhucesla zhuwa phuls..

Sạs ni phonyagunni saŋ thoa in.

1:1 ne 14

1 1Sŋunme tusla Konchoggi ŋadaŋgunni phamespogunla, lan maŋpo taŋ
tshul sosoe naŋŋa, khoŋraŋŋi luŋstonpagun gyudte zhalta salla dzadte

innog. 2 Innaŋ dagsa i stiŋjuggi zhaggunni naŋŋa khoŋŋi, khoŋraŋŋi sạs gyudte

Ibripa 1 2

ŋadaŋgunla zhalta salla dzadte innog. Konchoggi khoŋraŋŋi sạs, citshaŋmeka
norskal thobcescanbo skoa dzads, yaŋ khoŋ gyudte Konchoggi dzambuliŋbo
zhaŋŋa dzadte innog. 3 Ṣassi naŋne Konchog khoŋraŋŋi zirrjid jalces yaŋ,
Konchog khoŋraŋ zhugskhan tsogs sạssaŋ innog. Ṣassi khoŋraŋŋi ka ŧagpo
gyudte citshaŋma stanpo borra dzaddanog. Khoŋŋi mitshaŋma, sdigpagunni
kane stsaŋma coa dzadte stiŋne, khoŋ namkhe naŋŋa zirrjidcanni Konchoggi
stsiwacanni nassa yaspaboeka zhugssa dzads. 4Teboe sạspo phonyagunni saŋ
maŋŋa thoa inkhanbo stannanog,kazug Konchoggi khoŋŋa salla dzadkhanni
tshanbo, tegunni miŋŋi saŋ thoa innog.

5Konchoggi phonya ciggaŋ izug molla mane madzads.
"Khyoraŋ ni ŋe butshabo in.

Diriŋ ŋa khyoraŋŋi aba gyurte in.a"
Konchoggi iboaŋ molla dzads.

"Ŋa khoe aba yaŋ kho ŋe sạs gyurin.b"
6Yaŋ Konchoggi khoŋraŋŋi butsha stsiwacanbo, jigstenni naŋŋa kalla dzad zane,
khoŋŋi molla dzads.

"Konchoggi phonya tshaŋme khoŋŋa colgos.c"
7Phonyagunni skorla khoŋŋi mols.

"Khoŋŋi khoŋraŋŋi phonyagun luŋspozhig tsogsla lamcugin,
Yaŋ khoŋŋi zhabstogpagund meldab tsogsla.e"

8 Innaŋ sạsla khoŋŋi mols.
"Nyeraŋ Konchog in, nyeraŋŋi zhugsŧhispo tusgyunnegyunla lusin.

Nyeraŋŋi ŧaŋpo nyampo waŋsụlla dzadin.
9Ŧaŋpo lasgunla nyeraŋŋi cespa

Yaŋ ŋanpa lasgunla naphrad coa dzaddanog.
Teboephia Konchog, nyeraŋŋi Konchoggi nyeraŋŋikaf

Gamoe marbog yaŋgunni saŋ maŋŋa lugga dzadte
Nyeraŋ skoa dzads.h"

10Khoŋŋi sạsla iboaŋ molla dzads,
"Tsoo, nyeraŋŋi gozuggika jigstenni magldanbo tiŋŋa dzads.

Yaŋ nyeraŋ raŋŋi chagne namkhaa coa dzads.
11Tegun medkhan chen, innaŋ nyeraŋ tusgyun lusshes innog.

Tegun Koslag snyiŋpa tsogsla chadin.
12Nyeraŋŋi tegun Kos tsogsla sịlla dzadin.

a1:5 suŋgurri speche 2:7
b1:5 Shamuelli specha nyispe 7:14
c1:6 ŧhimssi specha nyispe 32:43,
d1:7 yaŋna phonyagun
e1:7 suŋgurri speche 104:4
f1:9 ika yab Konchoggi sạs Konchogga zhalta salte innog.
g1:9 mizhig khagcan lassi phia sko zane khoe goeka mar lugganog.
h1:9 suŋgurri speche 45:6,7

Ibripa 1–2 3

Yaŋ Koslag snyiŋpazhig tsogsla phaŋŋa dzadin.
Innaŋ nyeraŋ tusgyun tsogs lusin.

Nyeraŋ tusgyunnegyun sontea zhugsin.i"
13Yaŋ Konchoggi phonya ciggaŋ mane molla madzads.

"Ŋe khyoraŋŋi dạo tshaŋma,
Khyoraŋŋi kaŋpe phosstag coco tshagpa,

Khyoraŋ ŋe lagpa yaspe ŧhissika dug.j"
14Teboephia phonyagun, tharpa norskalla thobcescangunla zhabstog zhucesla
kalla dzadkhanni semsnyidgun innog.

Naŋstag taŋcesla spaŋ puds.

2:1 ne 4

2 1Teboephia ŋadaŋgunni tshorkhanni denbaboeka naŋŋa sạntẹ taŋgos. Kaltes
mataŋna, ŋadaŋgun teboe kane kule kulea thagriŋŋa chasịdces innog. 2Ŋe

tebo zerrad, ciazerna Konchoggi phonyagun gyudte ŧhims salla dzadkhangun
stanpo coa dzadte innog. Yaŋ ŧhimscagkhan taŋ ŧhims khaa manyankhan
tshaŋmala ospe chadpa phogste innog. 3Kaltes ŋadaŋgunni tetsogssi halassi
tharpaa naŋstag mataŋnaa, tene kazuggi ŋadaŋgun te chadpe kane shornyancessi
samba taŋŋad, katharpabo gomaraŋ Tsoo Yeshu khoŋraŋŋi shadda dzads, tene
tshorkhangunni tebo ŋadaŋgunla khyoŋste inpin. 4Konchoggi ltas, halasshessi las,
dzadpa rigs maŋpo taŋ, dampe thugnyiddi khyud gun, khoŋraŋŋi thuggoŋs naŋzhin
salla dzadte lonbo ŧaŋpo inkhanni spaŋpo salla dzaddanog.

Tharpa chogsla ŧhidda dzadkhan.

2:5 ne 18
5Konchoggi yoŋcescanni soma jigstenbo phonyagunni waŋŋi yogga borra

madzadda innog, ka jigstenboe skorla ŋe dịad. 6Dampe suŋrabssi khag shiggi
naŋŋa moldug.

"Nyeraŋŋi naŋŋa salla dzadkhanni migunla,
Rin ci yodte innog?
Ci migun tetsogs naŋstag thobcessi ospa innogga?

7Tustsapigshiggi phia nyeraŋŋi khoŋgunla Kosa
Phonyagunni saŋ chuŋun salla dzads.

Teneaŋ nyeraŋŋi migunla spal taŋ
Stsiwacanni thorshogpo skonna dzads.

8Nyeraŋŋi citshaŋmeka khoŋgunla waŋ salla dzads.k"
Ta citshaŋmeka zerracig, cizhiggaŋ khoŋgunni waŋne philogga luste medpa
innog. Dagsa tshogpa ŋadaŋgunni citshaŋma khoŋgunni waŋŋi yogga borrala
mathoŋŋa innog. 9 Innaŋ ŋadaŋgunni Yeshu thoŋŋanog kaboa "Tsapigshiggi phia

i1:12 suŋgurri speche 102:25 ne 27
j1:13 suŋgurri speche 110:1
k2:8 suŋgurri speche 8:4 ne 6

DRAFT 26 December 2018 Copyright © Wycliffe



Ibripa 2–3 4

phonyagunni saŋ chuŋun Kosa salla dzads." Khoŋŋi ŋadaŋgunni phia shicessi
rdugŋalbo khurra dzads, ona Konchoggi thugrjee zhaste Yeshui tshaŋme tonla
shicespo nyoŋŋa dzads pasaŋ, khoŋŋa spal taŋ stsiwacanni thorshogpo skonna
dzadte innog.

10Konchoggi, khoŋraŋŋi phia yaŋ khoŋraŋ gyudte citshaŋma coa dzads.
Khoŋraŋŋi zirrjidpo mi maŋpo nyampo goa dzadcesla thabsldiŋŋa dzads.
Khoŋgun tharpe naŋŋa khyoŋŋa dzadcessi phia Yeshui rdugŋal gyudte, khoŋ
phunsumtshogspa uskyoŋ dzadcespo, Konchoggi thagcad ŧaŋpobo inpin.
11Soŋpasaŋ ta Yeshu taŋ khoŋŋi dampa coa dzadkhan migunla yab cigcig yodte
innog. Tennaboephia Yeshui thugŧhella madzadda, tegunla khoŋraŋŋi spungun
molla dzadin innog. 12Khoŋŋi Konchogga mols.

"Ŋe ŋaraŋŋi spungunla nyeraŋŋi tshanbo shadin.
Dzomste yodkhanni spungunni tọa,
Ŋe nyeraŋŋa stodpa phulin.l"

13Khoŋŋi iboaŋ molla dzads,
"Ŋe Konchogga idshes coin.m"
Yaŋskyar khoŋŋi mols,

"Ika, ŋa taŋ Konchoggi ŋaa salla dzadkhanni tụgugun yod.n"
14Konchoggi tụgugun sha taŋ ŧhagga cokhanni mirigs in pasaŋ, sạssaŋ sha taŋ

ŧhaggi gyurra dzads. Mi gyurces cigpo gyudte khoŋ ŧoŋs nyannanog, yaŋ ŧoŋshes
cigpo gyudte khoŋŋi rdudgunni gobe waŋ medkhan coa dzad nyannanog, te waŋbo
ni shicespo innog. 15Mitshe gaŋpo shicessi jigssi tsheyogga zumste yodkhan
tshaŋma, khoŋ ŧoŋsshes cigpo gyudte thar cugga dzads.

16 Ṣas phonyagunla manpa Abrahammi purgyudgunla rogs dzadcesla skyodda
dzadkhanbo, ŋadaŋgunla salpo gyusinnog. 17Teboephia Konchoggi zhabstoggi
naŋŋa, snyiŋrjecan taŋ idshescanni lama chenmo gyurcessi phia, khoŋ cisathogne
khoŋŋi spungun tsogs, gyurra dzadcespo khagcan inpin. Tene khoŋŋi migunni
sdigpa medkhan coa dzadcesla sọggi chodpa phulnyan. 18Khoŋŋa tshodlte
naŋŋa rdugŋal nyoŋŋa dzad pasaŋ, ŋadaŋgunla tshodlta cuŋ zane khoŋŋi rogs
dzadthubin.

Yeshu ni Mozessi saŋ thoa innog.

3:1 ne 6

3 1Teboephia dampa spungun, Konchoggi gyalsịddi naŋŋa bodda dzadkhanni
tọpagun, sạntẹ naŋŋa taŋste Yeshui skorla samba toŋshig. Khoŋ Konchoggi

lonkhyoŋŋa dzadkhan taŋ lama chenmo inkhan tadpe spaŋpo ŋazhe taŋste in.
2Yaŋ khoŋ ni, khoŋ ldamma dzadkhanni Konchogga idshescan innog, kazuggi
Konchoggi migunla zhabstog zhucessi naŋŋa luŋstonpa Mozes idshescanzhig
yodpin.

l2:12 suŋgurri speche 22:22
m2:13 yeshaye speche 8:17
n2:13 yeshaye speche 8:18

Ibripa 3 5
3Yeshua Mozessi saŋ maŋŋa spal thobgoshessi ospa innog, kazuggi khaŋpa

stsigkhanni miboa, khaŋpe saŋ maŋŋa stsiwe ospa yod. 4Khaŋpa tshaŋma, sunaŋ
suzhiggi stsigste innog, innaŋ citshaŋma stsigga dzadkhanbo ni Konchog zhugste
innog. 5Ta Mozes ni, Konchoggi migunla zhabstogpa idshescanzhig inpin. Khoŋŋi
zhabstogpo ni, yoŋcescanni tussi naŋŋa Konchoggi molla dzadcescanni spebo,
nagshe tshulla inpin. 6 Innaŋ Mashika Konchoggi sạs in pasaŋ, khoŋ Konchoggi
khaŋpa gaŋpoe khagkhurbo zhugste innog. Yaŋ kaltes ŋadaŋgunni spospa taŋ
mashike naŋŋa rewa gun stanpo borna, tene ŋadaŋgun Konchoggi khaŋpabo
innog.

Tadpa miphaŋcesla spaŋ puds.

3:7 ne 19
7Tennaboephia dampe thugnyiddi mols,
"Diriŋ khyozhagunla khoŋŋi suŋskadpo tshor zane,

8Khyozhagunni snyiŋ skyoŋpo gyur macugshig,
Kazuggi Israelpagunni ristoŋŋi naŋŋa ŋe zodpaa

Tshod ltaste ŋaa ŋolog co zane cos,
9Zhan lo zhibcu, khyozhe phamespogunni ŋe ltasgun

Thoŋsteaŋ khoŋgunni ŋe zodpe tshod ltas.
10Tennaboephia ŋa tegunnika sọ yoŋs yaŋ ŋe zerpin

"Khoŋgunni snyiŋ tusgyun ŋe kane gyurte thagriŋŋa charug.
Ŋe cocesla zerkhangun khoŋgunni coa mirug.

11Ŋa sọ yoŋste naa khurte zerpin "Ŋe ŋaltshose
Nasse naŋŋa khoŋgun mane yoŋ minyan.o"

12Cespe spungun, khyozharaŋŋi snyiŋgun ŋanpa taŋ tadpa medkhan migyurcesla
shaŋ coshig, kaboe khyozhagun sonpo Konchogne thagriŋŋa khyerranog. 13 Innaŋ
khyozhaa ciggaŋ sdigpe gobskorri naŋŋa soŋte Konchoggi gyabgalla snyiŋgun
skyoŋpo migyurcesla, khyozhe zhagtaŋ, cig taŋ cigga spospa taŋgos, thore phia
sụŋste midug diriŋraŋ cos. 14Ŋe tebo zerrad, ciazerna kazug goma ŋadaŋŋi
tadpabo Konchoggi naŋŋa stanpo yodda tsogsla, kaltes ŋadaŋ thame tus tshogpa
idshescan lusna, tene ŋadaŋgunnaŋ mashike norskalbo goste thobin. 15Dampe
suŋrabssi naŋŋa molte innog,

"Diriŋ, khyozhagunla khoŋŋi suŋskadpo tshor zane,
Khyozhagunni snyiŋ skyoŋpo gyur macugshig,

Kazuggi Israelpagunni ŋolog co zane cos.p"
16Ta Konchoggi suŋskadpo tshorteaŋ khoŋŋa ŋolog cokhangun su innog? Ci!
Tegun Mozessi Ijibbi yulne phiŋste khyoŋkhan tshaŋma manogga? 17Yaŋ lo zhibcu
Konchogga thugssọ zhaŋsshugkhangun su innog? Ci! Te migun sdigpa cokhangun
yaŋ tegunni ro ristoŋŋi naŋŋa luskhangun manogga? 18Yaŋ Konchoggi tegun
khoŋŋi ŋaltshose nasse naŋŋa mane zhugs minyan molte naa khurra dzad zane,

o3:11 suŋgurri speche 95:7 ne 11
p3:15 suŋgurri speche 95:7,8

Ibripa 3–4 6

su nyampo zhalta salla dzadte innog? Ci te migun khoŋŋi khaa manyankhangun
manogga? 19Teboephia ŋadaŋgunni thoŋŋanog, khoŋgunni tadpa micocespoe
zhaste, khoŋgun ŋaltshose nasse naŋŋa zhugs manyanna inpin.

Konchoggi zhalchad dzadkhanni ŋaltsho.

4:1 ne 13

4 1Ŋaltshose nasse naŋŋa zhugcessi Konchoggi zhalchadpo taruŋŋaŋ luste
yod pasaŋ, ŋadaŋgunni tọne suzhiggaŋ te ŋaltshose nasse naŋŋa zhug

mazhugssa, milusshessi phia, shaŋ coshig. 2Ciazerna Konchoggi ŋaltshose nassa
dạldịg coa dzadkhanni gamoe nastshulbo, ŋadaŋŋi phamespogunla shadkhan
tsogsla ŋadaŋgunni phiaŋ shadte innog. Innaŋ ibo khoŋgunla phanthogscanzhig
magyur, ciazerna khoŋgun Konchoggi khanyante idshes cokhangun tsogs manpinq.
3Ŋadaŋ tadpa cokhangun cigpo khoŋŋi ŋaltshose nasse naŋŋa chanyannanog,
kazug Konchoggi molte innog,

"Ŋe sọe naŋŋa naa khurpin. 'Ŋe ŋaltshose
Nasse naŋŋa khoŋgun mane zhugs minyan.'r "

Zhan Konchoggi jigsten dzaddi tusne pharla, i ŋaltshose nassabo dạldịg dzadte
inpin. 4Ŋadaŋŋa i ŋaltshose nassa dạldịg yodkhanbo gyusinnog, ciazerna dampe
suŋrabssi nassazhiggika, zhag rdunpe zhaggi skorla dịa dzadte dug, "Chaglas
tshaŋma dzadte stiŋne zhag rdunpe zhagga Konchog ŋaltshoa dzadss." 5 Innaŋ
sŋunma ŋe Griiskhan tsogsla Konchoggi molla dzads, "Khoŋgun ŋe ŋaltshose
nasse naŋŋa mane zhugs minyan."

6Konchoggi ŋaltshosabo taruŋŋaŋ migun yoŋcesla pheste innog, innaŋ khaa
minyancespoe zhaste, gamoe nastshul gomaraŋ tshorkhangun tenaŋŋa cha
manyan. 7Konchoggi ŋaltshose nasse naŋŋa chacesla yaŋ tusshig ldamma dzads,
tetuspo ni diriŋ innog. Tus maŋpoe stiŋne Konchoggi gyalpo Dabid gyudte ibo
shadda dzads, kazuggi ŋe sŋunla Griiste yod.

"Diriŋ khyozhagunla khoŋŋi suŋskadpo tshor zane,
Khyozhagunni snyiŋ skyoŋpo gyur macugshig.t"

8Kaltes Yoshua Israelpagunla te ŋaltshobo taŋcessi naŋŋa ŧhaŋspo luspinna, tene
Konchoggi zhanyaŋ zhagshiggi skorla stiŋne zhalta masalla yoddọ. 9Teboephia
ŋaltshoe tuspou taruŋŋaŋ Konchoggi migunni phia luste innog. 10Konchoggi jigsten
dzadte stiŋne ŋaltshoa dzadda tsogsla, khoŋŋi ŋaltshose nasse naŋŋa lebkhan
tshaŋmaa, khoŋraŋŋi lasgunni kane ŋaltsho thobin. 11Soŋpasaŋ ŋaltshose nasse
naŋŋa lebcessi phia, ŋadaŋgunni stsondụs gyalla coin. Innaŋ kaltes ŋadaŋgunni
Konchoggi khaa manyanna, tene ŋadaŋgunnaŋ Israelpagun tsogsla ŧhaŋspo milus.

q4:2 i labzhabo stsiruggi speche 13 poe naŋŋa Griiskhanni gyalrabs taŋ dẹlte innog.
r4:3 suŋgurri speche 95:11
s4:4 gozuggi speche 2:2
t4:7 suŋgurri speche 95:7,8
u4:9 rissi skaddi naŋŋa shabbaddi ŋaltsho Griiste yodte innog, tonbo ni Konchoggi migunni ŋaltsho
nyoŋ thubin, kabo Konchoggi jigsten dzadte stiŋne gozug dzads.

12Tantanla Konchoggi kagun sonpo taŋ shedcan innog. Ibo ni tshaŋmesaŋ

kha nonpocanni zurnyis yodkhanni rai saŋ nonpo yodte innog, teboe sems taŋ
semsnyid yaŋ ruspe thud taŋ ruspe skaŋ gun cadte soso dzad nyannanog. Teboe
ŋadaŋgunni naŋkuggi samtshul taŋ dodpa gun philogga phiŋŋanog. 13Konchoggi
zhaŋskhan tshaŋme naŋne cizhiggaŋ khoŋne vaste bor minyan. Khoŋŋi miggi
dunla citshaŋma kab makabba pheste yodte innog, yaŋ khoŋŋi dunla ŋadaŋgunni
las tshaŋme stsirug taŋgosin.

Mashika ni ŋadaŋgunni lama chenmo zhugste innog.

4:14 ne 5:10
14Tene ŋadaŋgunla namkhe naŋŋa zhugskhan Konchoggi sạs Yeshu, lama

chenmo ŧagpozhig yod pasaŋ, ŋadaŋŋi tadpe spaŋpo taŋkhanboeka stanpo
thamste dugshig. 15Ŋadaŋgunni i lama chenmoe, ŋadaŋgun semssi naŋŋa uthugs
inkhanbo khyenna dzaddanog. Ciazerna ŋadaŋ tsogsla khoŋŋiaŋ tenna tsogssi
tshodltagun nyoŋs, innaŋ khoŋŋi sdigpa coa madzads. 16Tennaboephia ŋadaŋgun
snyiŋrjecanni Konchog, ŧhissika zhugste yodkhan yodsa hampa nyampo yoŋshig.
Teru khoŋŋa snyiŋrje skyeste ŋadaŋgunla ghosdom yoddi tusla khoŋŋi thugrje
rogsgun thobin.

5 1Migunni tọne Konchoggi ldamma dzadkhanni Yahudape lama chenmo
tshaŋme, migunni dẹl Konchog nyampo lusshugcesla, khoŋgunni tshabs

coste las coanog. Lama chenmoe khag ni, migunni sdigpe phia semscanni sọggi
chodpa taŋ skyes gun Konchoggi skundunla phulcespo innog. 2 Lama chenmo
khoraŋgunnaŋ semssi naŋŋa uthugs yod pasaŋ, mashessa sdigpa cokhangun
nyampo bolmo taŋ jampo nyampo las co nyannanog. 3Tennaboephia khoa
khoraŋŋi sdigpa matshad, migunni sdigpe phiaŋ sọggi chodpa phulgossanog.

4Lama chenmoe stsiwacanni Kosa suzhiggiaŋ lennyanna manog. I Kose
phia khoa Konchoggi ldamma dzadgossanog, kazug Aron zerkhanbo inpin.
5Tennaboephia mashike khoŋraŋŋi khoŋraŋŋa stsiwa thobcesla, lama chenmo coa
madzads. Innaŋ khoŋŋa

"Khyoraŋ ŋe butsha in.
Diriŋ ŋa khyoraŋŋi aba gyurte in.v"

Molkhanni Konchoggi ldamma dzadte innog. 6Zhanyaŋ nassazhiggi naŋŋa
Konchoggi khoŋŋa molla dzads.

"Melkazedeg tsogsla khyoraŋ ni tusgyunni phia lamabo in.w"
7Yeshu jigstennika zhugste yod zane, khoŋŋi khoŋ shicessi kane skyobba

dzadnyankhanni Konchogga chima nyampo kuco taŋin, zhuwa taŋ moslam phulla
dzads. Khoŋŋi snyiŋŋi thilne Konchogga kuspa dzadte, khoŋraŋ Konchoggi waŋŋi
yogga borra dzadpa, Konchoggi khoŋŋi moslamgun sanna dzads. 8Zhan Yeshu
Konchoggi sạs innaŋ, rdugŋal cuŋŋa dzadcespoe kane, khoŋŋa Konchogga
khanyancespo lobs. 9 Innagunni zhaste Konchoggi khoŋŋa phunsumtshogspe

v5:5 suŋgurri speche 2:7
w5:6 suŋgurri speche 110:4

lama chenmo coa dzads. Yaŋ Yeshu ni, khoŋraŋŋi khanyankhangunla, thamedpe
tharpa salla dzadkhanbo innog. 10 Innaboe zhaste melkazedeg tsogsla Konchoggi
khoŋŋa lama chenmoe Koseka skoa dzads.

Tadpe naŋŋa ldancesla bods.

5:11 ne 6:12
11Mashika lama chenmoe skorla shadgyu maŋpo yodteaŋ, khyozhagunla

hagocugces ma kagspo charug, ciazerna semsnyiddi thogne hagocesla
khyozhagun uthugs dug. 12Khyozhagun tus maŋpozhigne pharla tadpacan in
pasaŋ, khyozhagunni zhanmagunla labzhaa taŋgoshes innog. Innaŋ khyozhagunla
taruŋŋaŋ Konchoggi kaŧaŋpoe magldanbo, yaŋgomane labkhanzhiggi ghosdom
yodte innog. Khyozhagunla zan manpa, ome ghosdom yodte innog. 13Oma
cigpo thuŋkhangun taruŋŋaŋ tụgu chuŋun tsogs innog, khoŋgunla mitshe ŧaŋpo
phudcessi labzhagun shessa manog. 14Kharji ni ldankhangunni phia innog,
kagunni stsondụs cocespoe, ŧaŋpo taŋ ŋanpe khyadpo hagothubte innog.

6 1Teboephia ŋadaŋgun gozuggika mashike skorla labzha thobkhangunnika
yaŋskyar logste machaa, innaŋ ldante sambacan rig gyurin. Denba ŋadaŋŋa

ŋanpe lasgunni kane gyodpa skyeces yaŋ Konchoggi naŋŋa tadpa cocessi gome
labzha gunne yaŋskyar gozugs cogos medte innog. 2Khyozhagunla ŧhuslences,
thugnyiddi khyudgun thobcesla goeka lagpa borces, shikhangun sontea laŋces taŋ
thamedpe ŧhimscad gunni skorla taruŋ maŋŋa labzha lengos medpa innog. 3Yaŋ
Konchoggi thugsdod yodna ŋadaŋgun ldankhanni labzhe naŋŋa kenla chen.

4Gyodpa cocessi phia i migun logste mane khyoŋnyanna manog, kagunla
mashike skorla lonboe hago gaŋpo yod, namkhe cinlabsgunni dọd nyoŋs, yaŋ
dampe thugnyiddi naŋŋa dẹs, 5Konchoggi ka zaŋpoe yaŋ Konchoggi gyalsịd
yoŋcescanni khyudgunni thoŋŋoms yod. 6Yaŋ stiŋne khoŋgun Konchogne bete
thagriŋŋa soŋ. Itsogssi migun gyodsemssi naŋŋa logste khyoŋnyanna manog.
Konchoggi sạs phaŋcespoe, khoŋgunni Mashikaa yaŋskyar sḳyaŋshiŋŋika
sḳyaŋces yaŋ migunni dunla ŧhelba stante innog.

7Sakyaddi naŋŋa charpa thimste zhiŋbadpagunla stonthogs gyalla
smincespoeka Konchoggi cinlabs yodte innog. 8 Innaŋ tshermaŋ taŋ ljaŋtser
skyekhanni zhiŋ, phanmithogsshig innog. Te zhiŋboa ŋan phogte meatugga
dzaddanog.

9Cespe dzaogun zhan ŋazhe tetsogssi spera taŋnaŋ, khyozhagunni mitshe
phudtshulbo tharpa thobcescangun tsogs, yodcesla ŋazhaa lokhyel rag.
10Konchog ni miospa dzadkhanzhig zhugste manog. Khyozhagunni khoŋŋi tonla
tsamshiggi stsondụs taŋ zhanyaŋ tadpacangunla rogs cos, yaŋ taruŋŋaŋ cocespoe
Konchogga cespa stankhanbo, khoŋŋi mane rjedda midzad. 11Khyozhaa sontea
yod zane, zhanmagunla cespa cocespo ŋazhe dodpa chenmo in. Tezug cocespoe
khyozhagunni rewa cokhanbo dạndạ dụb thubin. 12Khyozhagun lasmilam gyur
magos. Innaŋ tadpa taŋ snyiŋrus gunni zhaste, Konchoggi zhalchad dzadkhan
norskalla, thobkhangunni speeka dụlcespo ŋazhe dodpa in.

Konchoggi zhalchad idshescan.

6:13 ne 20
13Konchoggi Abrahamma zhalchad dzad zane, naa khurcesla zhansuzhiggaŋ

khoŋŋi saŋ ŧaggazhig med pasaŋ, Konchoggi khoŋraŋŋi tshanni naŋŋa naa khurra
dzadte mols,

14 "Ŋe tantanla khyoraŋŋa cinlabs taŋste
Khyoraŋŋi purgyudgun mamaŋpo phelcugin.x"

15Yaŋ Abrahammi zodpa nyampo sụŋspa, khoa Konchoggi zhalchad dzadkhanbo
thob.

16Naa khur zane, migunni khoraŋgunni saŋ ŧaggazhiggi naa khurranog, yaŋ
naa khurcespoe khoŋgunni zerkhanbo stanpo coste zergyu medkhan coanog.
17Tenna tsogsla, zhalchad thobkhangunla, Konchog khoŋraŋŋi thugssammi naŋŋa
mane migyurces inkhanbo, tantan salpo cocessi phia khoŋŋi naa khurra dzads.
18Teboephia Konchoggi zhalchad dzadkhan taŋ naa khurkhan nyiskoe naŋŋa
gyurja midzad, ciazerna khoŋŋa zun sal nyances mane medkyag. Teboephia
ŋadaŋgunni thobcescanni tharpe rewaboa thamste, Konchoggi chaggi yogga
skyobba dzadcesla khoŋŋi chogsla baŋtaŋkhan ŋadaŋgunla lokhyel chenmo
borthubbanog. 19 I rewaboe ŋadaŋgunni semspo stanpo, mane skulminyancessi
dạgy taŋtsogs coanog, yaŋ ŋadaŋgun yole gyabba, Konchoggi tshaŋmesaŋ dampe
nassaboe naŋŋa ŧhidte khyerin. 20Yeshu teru ŋadaŋgunni tonla sŋunla skyod
tsharte, melkazedeg tsogsla khoŋ tusgyunni phia ŋadaŋgunni lama chenmo gyurra
dzadte innog.

Melkazedeg ni Abrahammi saŋ ŧagga in.

7:1 ne 15

7 1Melkazedeg ni selam gyalse gyalpo taŋ tshaŋmesaŋ ŧagpo Konchoggi lama
inpin. Abrahammi gyalpogunni gyabgalla mag taŋste gyalkhaa thobte logste

yoŋs zane, melkazedegga khoŋ thug, yaŋ khoŋŋi Abrahamma cinlabs sals. 2Tene
Abrahammi maggi naŋŋa thobkhan nor tshaŋme naŋne rcukhagcig, melkazedegga
phuls. Melkazedeg miŋboe ton taŋpo ni, "Gyalpo ŧaŋpo" yaŋ selammi gyalpoe
tonbo ni, "Zhidee gyalpo" innog. 3Khoŋŋi aba, ama ya phamespo matshad, khoŋ
skyeces ya shicessi skorla caŋ shadgyu medte innog. Konchoggi sạs tsogsla khoŋ
tusgyun lamazhig lus.

4Samba toŋshiggaŋ, melkazedeg tsamshiggi ŧagpo zhugste manog. Israelli
phamespo miŋcan Abrahammiaŋ maggi naŋŋa thobkhan tshaŋme naŋne
rcukhagcig khoŋŋa phuls. 5Ta Mozessi ŧhims naŋzhinla, Livi purgyudne inkhanni
lamagunni Israelpagunni kane rcukhagcig lduchogssadpin, kagunnaŋ Abrahammi
purgyud innog. 6 Innaŋ Livipe purgyudne mankhanni Melkizedeggiaŋ Abrahammi

x6:14 gozuggi speche 22:17
y6:19 rissi speche naŋŋa Griiskhanni tshigspoe ton ni tshoe naŋŋa tụziŋ nassa ciggika borcesla
kolkhanni cakug chenmozhig zerte dug.

kane rcukhagcig lente Konchoggi zhalchad thobkhanni Abrahammaa cinlabs taŋs.
7Yaŋ thetshoms mane medpa, cinlabs taŋkhanbo cinlabs lenkhanboe saŋ chea
innog.

8Rcukhagcig lenkhanni lamagun, shianog, innaŋ melkazedeg lamagunni saŋ
ŧagga innog, ciazerna suŋrabssi naŋŋa khoŋ shikhanni skorla Griiste med pasaŋ,
khoŋ tusgyun sontea luskhan theanog. 9 Iboaŋ zernyances innog, rcukhagcig
lenkhanni Livipagunni melkazedegga rcukhagcig taŋste innog, nam khoŋgunni
phamespo Abrahammi melkazedegga rcukhagcig phuls. 10Ciazerna melkazedeg
Abrahamma thug zane, Livipagun maskyea inpin, innaŋ khoŋgunni phamespo,
Abrahammi ŧhaggi naŋŋa khoŋgun yodte inpin.

11Kaltes ŧhimssi magldan inkhanni Livipe purgyud lame lasgun gyudte,
Konchoggi dunla ŧhaŋspo gyurthubbadpinna, tene ciphia Konchogga yaŋ soso
lame rigshig tsugga dzadgos, ka lamabo Aronni gyudne manpa melkazedeg tsogs
inpin.

12Ta nam lame gyudbo gyurna tene ŧhimssi naŋŋaŋ gyurja yoŋgos. 13Ŋe spera
taŋkhanni lamabo Livi purgyudne manpa, zhanyaŋ purgyudshigne innog, kagunni
chodŧhika mane zhabstog mazhua inpin. 14Ŋe zercessi tonbo ni, ŋadaŋgunni Tsoo
Yeshu yahude purgyudne skyodda dzadte innog. Yaŋ Mozessi, te purgyudne lama
skyodkhanni skorla mane molla dzadte midug.

Yeshu ni melkazedeg tsogs innog.

7:15 ne 28
15Melkazedeg tsogsla lama sosozhig cuŋcespoe, i gyurjabo ma salpo soŋte

innog. 16Ŧhims naŋzhin Livii purgyudne yincespoe, Tsoo Yeshu lama gyurra
madzads, innaŋ mane shig minyancessi khyudcan mitshee zhaste, khoŋ lama
gyurra dzads. 17Dampe suŋrabssi naŋŋa khoŋŋi skorla, "Melkazedeg tsogsla
nyeraŋ tusgyunni phia lama in" molte yodte innog.z

18Ona, lama gyurcesla, sŋunme ghosdomgun thente medte innog, ciazerna
tebo uthugs taŋ phanmithogs yodpin. 19Ŧhimssi cizhiggaŋ phunsumtshogspa co
manyan. Innaŋ ta dagsa ŋadaŋgunla sŋunni saŋ rewa maŋŋa ŧagpozhig yodte
innog, kaboe ŋadaŋgun Konchog taŋ nyemoa khyerranog.

20Konchoggi naa khurra dzadte ibo stanpo dzads. Aronni purgyud tetsogssi naa
makhurra lama gyurte innog. 21 Innaŋ Yeshu naa nyampo lama gyurra dzads, nam
khoŋŋa Konchoggi mols,

"Tsoo Konchoggi naa khurra dzads,
Yaŋ khoŋŋi tebo cagga midzad,

'Khyoraŋ tusgyunni phia lama in.a"
22Te naboe zhaste Konchoggi ŋadaŋgunla chaddon ma gyallazhig dzadkhanbo,
Yeshui tantan coa dzads.

z7:17 suŋgurri speche 110:4
a7:21 suŋgurri speche 110:4

23Sŋunme tshirke naŋŋa, lama maŋpozhig yodte innog, ciazerna shicespoe

khoŋgunla lame laspo tusgyunni phia co manyan. 24 Innaŋ Yeshu tusgyun sontea
lus pasaŋ, khoŋŋi lame chaglaspo tusgyun lussa dzadin. 25Teboephia khoŋ gyudte,
Konchoggika yoŋkhangun khoŋŋi tusgyunni phia skyob thubin. Te migunni phia
Konchogga zhuwa phulcesla, khoŋ tusgyun zhugssa dzaddanog.

26Tetsogssi lama chenmoe ŋadaŋŋi ghosdomgun dụb cugganog. Khoŋ ni,
dampa, skyonmed, stsaŋma, sdigcangunne soso phea dzadkhan taŋ namkhe
naŋŋa stsiwa cheshogcanni Kosa thobba dzadkhanbo zhugste innog. 27Zhan lama
chenmogun tsogsla khoŋŋa goma khoraŋŋi sdigpa, tene zhanmigunni sdigpe
phia, zhagtaŋ sọggi chodpa phulgos medpa innog, ciazerna Yeshui khoŋraŋ
lancig mitshaŋme phia sọggi chodpa phulla dzads. 28Ŧhimssi uthugscanni lama
chenmogun skoanog. Innaŋ ŧhimssi stiŋne Konchoggi naa nyampo khoŋraŋŋi sạs
ldamma dzads, yaŋ khoŋŋi sạspo phunsumtshogspe lama chenmo tusgyunni phia
coa dzads.

Mashika ni ŋadaŋgunni lama chenmo zhugste innog.

8:1 ne 13

8 1Ŋe zercessi tonbo ni, ŋadaŋgunla lama chenmozhig yodte innog. Khoŋ ni
namkhe naŋŋa zirrjidcanni Konchoggi zhugsŧhissi yas chogsla stsiwacanni

nasseka zhugskhanbo in. 2Yaŋ namkhe kur, ŋospoe colse nasse naŋŋa lame
tshulla zhabstog zhua dzaddanog, kabo mii macoa Tsoo Konchoggi coa dzadte
innog.

3Lama chenmo tshaŋma, skyes taŋ sọggi chodpa gun phulcesla skoa dzad
pasaŋ, ŋadaŋgunni namkhe lama chenmoaŋ phulcesla chodpazhig yoŋgos.
4Kaltes khoŋ, i jigstennika zhugste yodpinna tene khoŋ lamazhig in khoraŋ mandọ,
ciazerna iru ŧhims naŋzhin chodpa phulkhanni lamagun yodte innog. 5 Lamagunni
zhabstog zhuin colse nassabo namkhe naŋŋa yodkhanni ŋosmaboe ŧibkyag
tsogsshig innog. Tennaboephia Mozessi kur cocespo gozug co zane, Konchoggi
khoa spaŋpudda dzadte mols, "Ŋe khyoraŋŋa rika shadkhan naŋzhin, te kurbo
cocessi naŋŋa tshir taŋ kurri riŋ taŋ zhaŋ tshaŋma tantan cogos.b"

6 Innaŋ ta Konchoggi ŋadaŋŋi lama chenmo Yeshua, sŋunme lamagunni saŋ
maŋŋa gyaspa zhabstog zhucesshig salla dzadte innog. Tenna tsogsla khoŋŋi
Konchog taŋ ŋadaŋgunni parla chaddon soma dzadkhanbo sŋunme saŋ gyassa
innog. Teboe naŋŋa Konchoggi kane ŋadaŋŋa thobcescanni cinlabsgun, maŋŋa
gyassa zhalchadzhiggika stente innog.

7Kaltes gome chaddonbo skyonmedshig yodpinna, tene teboe tshabsla chaddon
nyispe ghosdom meddọ. 8 Innaŋ Konchoggi migunni naŋŋa skyon zigspa mols,

"Zhagpo lebpin innog Tsoo Konchoggi mols,
Ŋe Israel taŋ Yahudapa migun nyampo chaddon somazhig coin.

9 I chaddonbo ŋe khoŋgunni phamespogun nyampo cokhanbo tsogs miyoŋ,
Kazane ŋe khoŋgunla lagpa thamste Ijibne philogga ŧhidte khyerpin.

b8:5 biŋte chakhanni speche 25:40

Khoŋgun ŋe chaddonboe naŋŋa idshescan maluspa,
Ŋe khoŋgunla gyab gyurpin, Tsooe mols.

10 Innaŋ testiŋne ibo ni Israelpagun nyampo
Cocescanni chaddon somazhig in, Tsooe mols.

Ŋe ŋaraŋŋi ŧhimsgun khoŋgunni sambe naŋŋa cugin
Yaŋ ŋe khoŋgunni snyiŋgunni naŋŋa dịin.

Ŋa khoŋgunni Konchog, yaŋ khoŋgun ŋe migun gyurin.
11Yaŋ khoŋgunni khoraŋŋi khyimtshespagun matshad nyengunlaŋ

'Khyozhe Tsoo Konchog shesgos' zerte labgos miyoŋ.
Ciazerna nyamshuŋne ŧagpo tshogpa, khoŋ tshaŋme ŋaa shesin.

12Yaŋ ŋe khoŋgunni ŋanpagunla shagspa taŋin
Yaŋ ŋe khoŋgunni sdigpagun mane idtu mibor.c"

13Konchoggi chaddon "Some" zhalta salla dzad zane, khoŋŋi sŋunme chaddonboe
ghosdom medkhanbo stannanog. Yaŋ snyiŋpa taŋ phanmithogs gun gyogspa
medkhan chanog.

Jigstenni colse nassa.

9:1 ne 10

9 1Konchoggi Israelpagun nyampo dzadkhanni zhalchad taŋpoboa, colcessi
ŧhims taŋ, colse nassa yodte innog. 2Te colcessi kurboe naŋŋa naŋmig nyis

yodpin. Cigpoe naŋŋa odstags, cogtse taŋ, cogtseka dampe tagi gun yodpin, yaŋ i
naŋboa dampe nassa zerradpin. 3Teru yola zhig yodpin yaŋ yole gyablogpoa
nyispa naŋmigpo yodpin, kaboa tshaŋmesaŋ nassa dampabo zerradpin. 4Tenaŋŋa
spos tugse serri chodŧhi taŋ chaddonni gham zerkhanni shiŋŋi gham, chogs
tshaŋmane serri tumskhanbo yodpin. Te ghammi naŋkugga manna zerkhanni tagi
gyaŋskhanni serri nod, Aronni chagber loma skyeskhan, yaŋ chaddon dịkhanni
rdoa lebleb gun yodpin. 5Ghammi khethogpoeka zirrjidcan cherabemd nyissi zo
coste yodpin, kagunni shogpe Konchoggi snyiŋrje thobse nassabo kabste yodpin.
Dagsa tegunni skorla zhibsal coste shadgos medpa innog.

6 I tshaŋma raŋraŋŋi nasseka borcessi laspo tsharte stiŋne, lamagun
khoraŋgunni chossi khaggun cocesla te taŋpo naŋboe naŋŋa zhagtaŋ chadpin.
7 Innaŋ tshaŋmesaŋ nassa dampaboe naŋŋa lama chenmo cigpo mane, suzhiggaŋ
chachogssa medpin, teboaŋ lo ciggi naŋŋa lanphog cig. Yaŋ khoe khoraŋ taŋ
migunni gyus medpa cokhanni sdigpagunni phia, ŧhaggi chodpa phulladpin. 8 I
ŧhimsgun cocespoe, te tshaŋmesaŋ dampe nassa, tshaŋme phia maphea inkhanbo
dampe thugnyiddi sŋon cugga dzads, namtshogpa te colse kurbo lus.

9Te colcessi tshirka, yaŋna lame chodpaa phulkhanni skyes taŋ sọggi chodpa
gunni, colkhangunni semsgun stsaŋma co mathubkhanbo ni itussi spezhig innog.
10Te snyiŋpa tshirkabo zaces, thuŋces taŋ stsaŋma cocessi lugsọlgun nyampo

c8:12 yeremyi speche 31:31 ne 34
d9:5 namkhe naŋŋa Konchoggi zhabstogpami taŋ semscan dẹskhanni zoste naŋŋa shogpa yodkhan

dẹlte innog, itsogssi zugspe thogssi tshirkagun te soma chaddon gozug chacha
tshagpa luspin.

Mashika ni phunsumtshogspe sọggi chodpabo in.

9:11 ne 28
11 Innaŋ thobkhanni cinlabs tshaŋme, lama chenmo gyurte stiŋne Mashika,

namkhe phunsumtshogspe kurri naŋkugga skyodda dzads, kabo mi lagpane
macokhan ya i jigsten zhaŋskhanboe khagshig manog. 12Rama taŋ betsoe
ŧhaggun manpa, Mashika khoŋraŋŋi skuŧhag gyudte, tusgyunni phia lancig
tshaŋmesaŋ nassa dampaboe naŋŋa skyodda dzads. Teboe zhaste khoŋŋi
ŋadaŋgunni sdigpe rinbo tusgyunni phia shalla dzads.

13Rama taŋ laŋto gunni ŧhag yaŋ betsoe sạgskhanni kogthal lugsọl naŋzhin
tshitu gyurkhangunnika yogcespoe, khoŋgun zugspe thogne stsaŋma gyurranog.
14Tene samba sallaŋ, sonte Konchogga colcesla mashike skuŧhagpoe, ŋadaŋŋi
semspo te ŋanpe lasgunne tsamshig stsaŋma midzad? Thamedpe thugnyiddi
stobs gyudte, ŋadaŋŋi sdigpe phia mashike khoŋraŋ phunsumtshogspa sọggi
chodpe tshulla Konchogga phulla dzads. 15Tennaboephia Mashika, Konchog taŋ
migunni parla chaddon some barmibo innog. Tebo gyudte Konchoggi ldamma
dzadkhan migunla, khoŋŋi zhalchad dzadkhanni thamedpe norskalgun thobthubin.
Konchoggi ldamma dzadkhanni mi, kagunni chaddon taŋpoe yogga sdigpa cos,
tegunla chadpe kane tharpa salcesla Mashika ŧoŋssa dzads.

16Norskalli tho Griiskhanni shugua ltacessi phia, te dịkhanni mi shite inkhanbo
tantan cogos. 17Mibo shite stiŋne mane, te Griiskhanbo laglenni naŋŋa yoŋŋa
manog. Norskal Griiskhanni mibo sontea yoddi tusla te dịkhanbo kolnyanna
manog.

18Tennaboephia taŋpo chaddonbo semscanni ŧhag gyudte laglenni naŋŋa
khyoŋs. 19Mozessi, mitshaŋmala Konchoggi kagya tshaŋma silte stiŋne, khoŋŋi
betsoe taŋ Rama gunni ŧhag yaŋ chu, marpo Baal taŋ hisob zerkhanni lcaŋme
yalgagun nyampo, ŧhimssi specha taŋ mitshaŋmeka yogga dzads. 20Khoŋŋi
mols, "I ŧhagpoe Konchoggi khyozhagunla khanyon molkhanni chaddonbo
stanpo coanog.e" 21Tenna tsogsla khoŋŋi ŧhagpo, kur taŋ colcesla kolkhanni nod
tshaŋmeka yogga dzads. 22Ona, Mozessi ŧhims naŋzhin halam citshaŋma ŧhag
gyudte stsaŋma dzaddadkyag, yaŋ ŧhag biŋste mane sdigpa shagspa thobba
manog.

23Tennaboephia kur taŋ tenaŋŋa yodkhan tshaŋma, kagun namkhe naŋŋa
yodkhanni spegun in, tegun semscanni ŧhag gyudte stsaŋma cogossadpin. Innaŋ
namkhe naŋŋa yodkhanni ŋosmagun stsaŋma cocesla semscanni ŧhaggi saŋ
maŋŋa ŧagpo sọggi chodpe ghosdom yodte innog. 24Mashika migunni lagpane
cokhanni nassa dampaboe naŋŋa maskyods, kabo namkhe naŋŋa yodkhanni
ŋosmaboe ŧibkyagshig in. Konchoggi skundunla ŋadaŋgunni tshabs coa dzadcessi
phia, khoŋ namkhe naŋŋa skyodda dzads. 25Khoŋ namkhe naŋŋa yaŋne yaŋ

e9:20 biŋte chakhanni speche 24:8

khoŋraŋ chodpa phulcesla maskyods, kazug jigstenni lama chenmoe khoraŋŋi
ŧhag manpa, semscanni ŧhag khurte lozhuŋ tshaŋmesaŋ nassa dampaboe naŋŋa
chanog. 26Kaltes tebo cogospinna tene jigsten chagspane pharla Mashika lan
maŋpo ŧoŋgossa dzadte yoddọ. Innaŋ ta, i stiŋjuggi tussi naŋŋa khoŋ jalte
tusgyunni phia lancig, sdigpa tshaŋma medkhan dzadcesla khoŋraŋŋi sọgpo
chodpa phulla dzads.

27Kazuggi mitshaŋma lancig kanemed shigossanog, yaŋ teboe stiŋne Konchoggi
ŧhimscadbo nyoŋgos. 28Tenna tsogsla Mashika lancig mi maŋpoe sdigpagunni
chadpabo namste ŧoŋssa dzads. Ŋadaŋgunni sdigpe chadpa namsshesla manpa,
khoŋŋa sụŋste yodkhangun skyobcesla khoŋ yaŋskyar skyodda dzadin.

Mashike tshaŋme tonla lancig khoŋraŋ sọggi chodpa phulla dzads.

10:1 ne 18

10 1Mozessi ŧhims ni yoŋcescanni zaŋpoe ŧibkyagpo innog ŋospobo manog.
Tennaboephia ŧhimspoe, lozhuŋ tsogs sọggi chodpagun phulces gyudte

colla yoŋkhangun, cisathogne stsaŋma co mane manyanna innog. 2Kaltes
stsaŋma conyanpinna, tene sọggi chodpa phulcespo tsharte meddọ. Ciazerna
sọggi chodpa lancig phulcespoe colkhangun tusgyunni phia stsaŋma soŋte yoddọ.
Yaŋ khoŋgunni naŋŋa khoŋraŋgunni sdigpe noŋspo luste meddọ.

3 Innaŋ te sọggi chodpagunni khoŋgunla lozhuŋ khoraŋgunni sdigpe idtu
skullanog. 4Ciazerna laŋto taŋ Rama gunni ŧhaggi, sdigpa medkhan mane
conyanna manog. 5Tennaboephia nam Mashika jigstenni naŋŋa skyods, khoŋŋi
Konchogga mols,

"Nyeraŋŋa semscanni sọggi chodpa ya
Sdigpe chodpa gunni thugsdod medte innog.
Innaŋ nyeraŋŋi ŋaa, chodpaa phulcesla zugspozhig sals.

6Nyeraŋ mee naŋŋa sạgkhanni chodpa ya,
Zhan sdigpe chodpa gunla thugnyessa madzads."

7Tene ŋe zerpin 'Zigssaŋ, kye Konchog,
Ŋa nyeraŋŋi thuggoŋs coala yoŋspin,
Kazug ŋe skorla dampe suŋrabssi naŋŋa Griiste dug.f' "

8Taŋpo mashike mols, "Nyeraŋŋa semscanni sọggi chodpa, ya sdigpe chodpa
gun, ya mee naŋŋa sạgkhanni chodpa, ya zhan sdigpe chodpa gunni thugsdod
med, ya tegunla thugnyessa madzads" (Zhan tegun Mozessi ŧhims naŋzhin
phulgosnaŋ). 9Tene khoŋŋi mols, "Zigssaŋ, ŋa nyeraŋŋi thuggoŋs coala yoŋspin."
Khoŋŋi chaddon nyispabo laglenni naŋŋa khyoŋŋa dzadcessi phia chaddon
taŋpobo medkhan dzads. 10Ciazerna Konchoggi thuggoŋspo ni, lancig tusgyunni
phia Yeshu mashike skuzugspo sọggi chodpa phulte, ŋadaŋgun stsaŋma coa
dzadcespo innog.

11Chaddon snyiŋpe naŋŋa, lame zhagtaŋ chodŧhi dunla chodpagun phulin
zhabstog zhuanog, kaboe sdigpa medkhan mane conyanna manog. 12 Innaŋ

f10:7 suŋgurri speche 40:6 ne 8

ŋadaŋgunni lama chenmoe, khoŋraŋ lancig chodpa phulte tusgyunni phia
sdigpagun medkhan coa dzads. Tene khoŋ Konchoggi yaspa chogsla stsiwacanni
nasseka zhugssa dzads. 13Khoŋ teru tetetshogpa zhugsin namtshogpa khoŋŋi
dạogun khoŋraŋŋi zhabssi yogga borra midzad. 14Khoŋraŋŋi sọg, lancig
chodpa phulcespoe, khoŋŋi dampa coa dzadcescangunla tusgyunni phia
phunsumtshogspe mi coa dzads.

15Yaŋ dampe thugnyiddiaŋ teboe skorla spaŋpo sals, taŋpo ni,
16 "Te zhagga ŋe ŋaraŋŋi migun nyampo chaddon somazhig coin.
Ŋa Tsooe zerrad, ŋe ŋaraŋŋi ŧhimsgun khoŋgunni semssi naŋŋa cugin,

Yaŋ tegun khoŋgunni sambe naŋŋa dịin.g"
17Tene khoŋŋi mols,

"Ŋe khoŋgunni sdigpagun rjedin,
Yaŋ khoŋgunni ŧhims cagkhanni lasgun idtu mibor.h

18Sdigpagunla Konchogne shagspa thobste stiŋne, yaŋskyar sọggi chodpa
phulgoshessi ghosdom medpa innog.

Snyiŋrus coshig.

10:19 ne 39
19Tennaboephia ŋe cespe spungun, Yeshui skuŧhag gyudte, ŋadaŋgun namkhe

tshaŋmesaŋ nassa dampaboe naŋŋa hampa nyampo zhugsnyannanog. 20Khoŋ
ŧoŋshespoe Yeshui mitshe salkhanni soma lamshig phea dzadspa, ŋadaŋgun te
yola galte tshaŋmesaŋ nassa dampaboe naŋŋa chanyannanog. 21Konchoggi
naŋtshaŋs, ŋadaŋgunnika waŋsụlla dzadkhanni lama chenmo ŧagpozhig zhugste
yodpa, 22 ŋadaŋgun ŧaŋpo snyiŋ taŋ idshes gaŋpo nyampo Konchoggi skundunla
chen. Ciazerna ŋadaŋgunni semssi naŋŋa yodkhanni noŋsgun mashike skuŧhag
nyampo stsaŋma yaŋ ŋadaŋŋi zugspogun chu stsaŋma nyampo ŧhua dzadte innog.

23Tene spaŋpo taŋkhanni ŋadaŋŋi rewaboeka thetshoms medpa stanpo thamste
dugin. Ciazhuna Konchog ni, zhalchad dzadkhanbo dụb cugga dzadcessi naŋŋa
idshescan zhugste innog. 24Tene yoŋshig, yasha taŋ las zaŋpo cocessi naŋŋa
cig taŋ cigga spospa kazuggi taŋcesla ŋadaŋgunni samba taŋin. 25Yaŋ kazug
khacigga dzomcessi lobs medkhan tsogsla ŋadaŋgun, nyampo dzomcespo phaŋ
maphaŋŋa, cig taŋ cigga spospa toŋshig. Migsalli nam khoŋ logste skyodcessi
zhagpo nyemoa lebin yod.

26Cespe dzaogun, kaltes ŋadaŋgunla denbe yontan thobste stiŋne, miŋnaŋ
sdigpagun coin dugna, tene tegunla shagspa thobcesla phulcessi sọggi chodpazhig
medpa innog. 27Tetsogssi migunla Konchoggi jigsnaŋcanni ŧhimscad taŋ ŧagpo
barin yodkhanni me, kaboe khoŋŋi dạogun medkhan coin, tenna rewabo cigpo
luste innog. 28Mozessi ŧhims khaa manyankhanni migun, spaŋpo nyis ya summi
stiŋne, snyiŋrje mane medpa saddadpin. 29Tene samba sallaŋ! Konchoggi sạs
kaŋpe yogga nante dụlkhan yaŋ chaddon dzadkhanni Yeshui skuŧhagpoa, dampa

g10:16 yeremyi speche 31:33
h10:17 yeremyi speche 31:34

mastsia, yaŋ dampe thugnyidla mabebs cokhangunla maŋŋa jigsnaŋcanni chadpa
phoggoshessi ospa manogga? 30 I molkhanbo ŋadaŋgunni shessanog,

"Ŋe dạ cokhangunla lantaŋin.
Ŋe khoŋgunla ospe chadpa taŋin.i"

Khoŋŋi iboaŋ mols,
"Tsoo Konchoggi khoŋraŋŋi migunla ŧhimscad dzadin.j"

31Sonpo Konchoggi ŧhimscaddi yogga lebcespo ni jigsnaŋcanzhig innog.
32Konchoggi odpo khyozheka babste khyozhagunni Mashika tadpa cokhanni

te sŋunme zhaggun idtu coshig. Ma kagspo thoŋsteaŋ khyozhagun tadpe naŋŋa
stanpo dugste inpin. 33 Lan maŋpo, khyozhaa, migunni tọa nagsbardo stante
mabebs cos, yaŋ lan maŋpo khyozhagunni tetsogs nagsbardo thoŋkhangunla rogs
coadpin. 34Tsonkhaŋŋi naŋŋa kagskhangun nyampo khyozhagunni snyiŋrje stans,
yaŋ khyozhe nor kogste khyerkhangunla thadpo nyampo khyercugs, ciazerna
tesaŋ ŧagga tusgyun lusshescanni gyunorgun khyozhe phia namkhe naŋŋa
yodkhanbo khyozhagunla gyusinnog.

35Tennaboephia Tsoo Yeshui naŋŋa yodkhanni idshespo phaŋ maphaŋshig.
Iboe khyozhagunla solras ŧagpo khyoŋcespo idtu coshig. 36Khyozhagunni tadpe
naŋŋa snyiŋrus borgoshes innog, ciazerna khyozhe Konchoggi thuggoŋs naŋzhin
co tsharracig, khyozhagunla khoŋŋi zhalchad dzadkhanbo thobin.

37Dampe suŋrabssi naŋŋa molte innog,
"Ma tus nyuŋunzhiggi naŋŋa, phebsshescanbo phebsin,

Yaŋ gorcugga midzad."
38 Innaŋ ŋe mi ŧaŋpogunni, tadpe naŋŋa mitshe pudin.

Yaŋ gyabgyurkhangun nyampo ŋa mane mithad.k"
39Ŋadaŋgun Konchogga gyabgyurte ŧhestor chogsla chakhangun tsogs manog.

Ŋadaŋgun, semsnyid skyobba dzadcescanni tadpacangun innog.

Ŧagpo tadpacangunni spe.

11:1 ne 39

11 1Tadpa ni, rewa cokhanbo dạndạa dụbcessi lokhyel yodcespo innog. Yaŋ
teboe ŋadaŋŋa mathoŋkhangun denba inkhanbo tantan coanog. 2Tenna

tadpabo gyudte, ŋadaŋŋi phamespogunla Konchoggi chogsskyor thob.
3Dzambuliŋ gaŋpo Konchoggi ka naŋzhinla chags, dagsa ŋadaŋgunla thoŋin

yodkhanni dzambuliŋbo, sŋunla yodkhan riggi kane mazhaŋskhanbo, ŋadaŋgunni
tadpa cocespo gyudte hagoanog.

4Tadpa yodcespoe, Abelli Konchogga khoraŋŋi aco Kayinni saŋ chodpa maŋŋa
gyalla phuls. Tennaboe zhaste Abelli chodpagunla chogsskyor dzadte Konchoggi
khoa mi ŧaŋpo thea dzads. Abel ma tus maŋpoe sŋunla shite mednaŋ, khoe
tadpabo ŋadaŋgunni phia taruŋŋaŋ spezhig innog.

i10:30 ŧhimssi specha nyispe 32:35
j10:30 ŧhimssi specha nyispe 32:36
k10:38 hebakug zerkhanni speche 2:3,4

5Tadpa yodcespoe, hanogl zerkhanni butshabo shi mashia, namkhaa khyerra

dzads­ "Kho jigstenni naŋŋa mathob ciazerna Konchoggi kho khyerra dzadsm",
namkhaa khyerri saŋ sŋunla khoa Konchog thugsthadcugga dzadkhanni mizhig
theadpin. 6Yaŋ tadpa medpa Konchog thugsthad cugnyanna manog. Khoŋ yodsa
yoŋnyin yodkhangunni, Konchog zhugste yodkhan taŋ snyiŋne tsalkhangunla
solras salcespoa tadpa cogos.

7Tadpa yodcespoe, Noae khoraŋŋi naŋtshaŋsgun chulogne skyobcessi phia
tụziŋ chenmozhig stsigs. Khoe yoŋcescanni jigspagunni skorla spaŋpudda
dzadkhanni Konchoggi khanyans. Tadpe zhaste Noae tụziŋŋi naŋŋa mazhonkhanni
jigstenpagunnika Konchoggi ŧhimscad khyoŋs. Yaŋ tadpa gyudte, Konchoggi Noa
mi ŧaŋpozhig thea dzads.

8Tadpa yodcespoe, Abrahammi Konchoggi khanyans, nam Konchoggi khoa
raŋŋi phayul phaŋste, khoŋŋi khoa norskalla salla dzadcessi te yulboa soŋ mols,
yaŋ karu chacespo gyusmedteaŋ kho soŋ. 9Tadpa yodcespoe Abraham, zhalchad
dzadkhanni yulboa lebbacig, zhanyulli mi tsogsla kho kurri naŋŋa dugs. Tenna
tsogs Isak taŋ Yakobbiaŋ cos, kagunla tenna zhalchadpo norskalla thobte innog.
10Abrahammi lokhyel nyampo tusgyun lusshescanni magldan yodkhanni gyalsa,
Konchoggi khoŋraŋŋi thabs naŋzhin stsigga dzadkhanbo thobcesla stadpin.

11Tadpa yodcespoe, Abraham, margadpo soŋte yaŋ Sara mane tụgu majorra
inteaŋ, Konchoggi Abraham aba gyur cugga dzads, ciazerna khoe zhalchad
dzadkhanni Konchog idshescan zhugste inkhanbo thes. 12Soŋpasaŋ Abraham
rgadpo shicessi nyemoa lebsteaŋ, khoe purgyudgun nammi skarma tsogsla maŋpo
taŋ gyatshoe thame pema tsogs stsi minyances phel.

13Shicessi zhag tshagpaŋ, te mitshaŋme Konchoggi zhalchad dzadkhanboe
naŋŋa tadpa coadpin. Khoŋgunla te zhalchad dzadkhanbo mathobba innaŋ
khoŋgunni tebo thagriŋzhigne thoŋte gasus zhus. Yaŋ khoŋraŋgunla i jigstennika
zhanme yullimi taŋ rebopa gun zerradpin. 14Tezug zerkhangunni, khoraŋgunni
in zernyancescanni yulzhig tsallanog. 15Kaltes khoŋgunni phaŋste yoŋskhanni
phayulbo sammadpinna, tene khoŋgunla logste chacessi skabs thobte yoddọ.
16 Innaŋ khoŋgunni maŋŋa gyalla yulzhiggi phia dodpa coadpin, namkhe naŋŋa
yodkhanboa. Tennaboephia Konchog, khoŋgunni Konchog zhucesla, ŧhella
madzad, matshad khoŋŋi khoŋgunni phia gyalsazhiggaŋ stsigga dzads.

17Tadpa yodcespoe, Konchoggi Abrahamma tshodltaa dzad zane, khoe Isakgaŋ
sọggi chodpa phuls. Konchoggi zhalchad thobkhanni Abraham, khoraŋŋi butshaa
cigcigpoaŋ sọggi chodpa phulcesla dạldịg yodpin. 18Zhan Konchoggi khoa molla
dzadnaŋ, "Isak gyudte khyoraŋŋi purgyudgun phelin.n" 19Abrahammi sam, Isak
shinaŋ Konchoggi kho yaŋskyar sontea laŋŋa dzadnyanin. Yaŋ ltaste khyerna tebo
cuŋ, Abrahamma khoraŋŋi butsha shite stiŋne logste thobkhan tsogs innog.

l11:5 yaŋna enog zerkhanni mibo
m11:5 gozuggi speche 5:24
n11:18 gozuggi speche 21:12

20Tadpa yodcespoe, Isakgi khoraŋŋi butsha Yakob taŋ Isau nyiskoa khoŋgunni

yoŋcescanni tussi phia cinlabs sals.
21Tadpa yodcespoe, Yakob shi zane, khoe Yosebbi tụgu nyiskoa cinlabs sals,

yaŋ kho rgadpo chanaŋ khoraŋŋi dụlcessi berka stente Konchogga cols.
22Tadpa yodcespoe, Yoseb shiin yoddi tusla, khoe Israelpagun Ijibbi yulne biŋste

chacessi skorla zers. Yaŋ khoŋgun cha zane khoe ruspagun nyampo khyercessi
labzhaa taŋs.

23Tadpa yodcespoe, Mozessi phamagunni kho skyeste stiŋne lzawa sum
tshagpa vaste bors, ciazerna khoe phamagunni kho zhan tụgugunni saŋ
khyadparcanzhig thoŋ. Yaŋ Ijibbi gyalpoe khaa minyancesla khoŋgun majigs.

24Tadpa yodcespoe, Mozes ldante stiŋne khoe khoraŋŋa gyalpo Pheroe tshao
zer macugs. 25Tus nyuŋunzhig, sdigpe skyidpogunni naŋŋa thadpo coe saŋ
Israelpagun nyampo nagsbardo khurcespo Mozessi ldams. 26Mozessi Ijibbi
gyurnorgunni saŋ mashike tonla rdugŋal nyoŋcespo maŋŋa rincan inkhanbo hago,
ciazerna khoe thobcescanni te ŧagpo solraspoa stadpin. 27Tadpa yodcespoe,
gyalpoe sọa majigssa, kho Ijibbi yul phaŋste soŋ. Khoe snyiŋrus nyampo tegun
coste inpin, ciazerna khoe khoraŋŋi migpo mathoŋkhan Konchog chogsla bors.
28Tadpa yodcespoe, goma skyekhanni butshagun saddala yoŋkhanni phonye
kane skyobcessi phia, Mozessi Israelpagunla pesaggi tus stsices taŋ lugui ŧhaggun
ghoestaggika skucesla ka taŋs.

29Tadpa yodcespoe, Israelpagun tsho marpoe zhuŋne sakyad skampo gyudte
dụls. Innaŋ Ijibpagunni khoŋgunni gyabne yoŋcessi stsondụs coacig, khoŋgun chui
naŋŋa nubte shi.

30Tadpa yodcespoe, Israelpagun Konchoggi khanyante, Yerikoe dọŋkhyerla
zhagpo rdun skorra taŋspa, dọŋkhyerla skorte yodkhanni stsigpabo zhig.

31Tadpa yodcespoe, zugstsoŋma Rahab, khaa manyankhan khoe
dọŋkhyerpagun nyampo shi mashi, ciazerna khoe khoraŋŋi khaŋpe naŋŋa ibste
yoŋkhanni Israelpa nyiskoa gasus zhus.

32Taruŋ tsamshig maŋpo ŋaa zergos? Gidion, Barag, Samson, Yephthah,
Dabid, Shamuel taŋ, luŋstonpagunni skorla shadcessi tus ŋaa med. 33Kagunni
tadpa yodcespoe, gyalkhabgun ŋayogga khyoŋs, ŧaŋpoe thagcadgun taŋs,
zhalchad dzadkhangun thob, Konchoggi siŋgee khagun kagga dzads, 34me ŧagpo
barkhanni naŋne thar, rai nyampo shicesne thar, uthugs yodkhangun shedcan
gyur yaŋ maggi naŋŋa shedcan gyurte dạoe magmigun shorcugs, 35 bumogunla
khoŋraŋgunni cespa shikhangun sontea laŋste thob, zhangunla nags sạntẹ thoŋ,
tekane tharcesla khoŋgunni Konchog maphaŋs. Khoŋgunni shite sontea laŋste
stiŋne, mitshe gyallazhig thobcespoe naŋŋa rewa borradpin.

36Zhangunla ŧhelba coste stallcag maŋpo phog, yaŋ zhangunla lcagthag
tagste tsonkhaŋŋi naŋŋa kags. 37Khacigga rdoa gyabste sads, khaciggi zugspo
khagnyissi naŋŋa shags, zhangun rai nyampo sads, khacigga gongyu caŋ medpa,
lug taŋ Rame pagspagun gonte dụls. Khoŋgunla yodkhanni raŋwaŋbo kogste
miospa coadpin. 38 Jigstenpagunla te tadpacangun nyampo mitshe phudcessi ospa

medpa innog. Te tadpacangunni naŋne khacig thaŋstoŋ taŋ ri gunla khorin dugs,
khacig dạgphugs taŋ sadoŋ gunni naŋŋa ibinzhig dugs.

39Zhan khoŋ tshaŋmala tadpa yodcespoe Konchoggi stodpa thobnaŋ,
tegunni tọne ciggaŋ zhalchad dzadkhan tshaŋma mathob. 40Konchoggi
thugssammi naŋŋa, ŋadaŋ tshaŋme phia maŋŋa gyalla sambazhig yod pasaŋ, te
tadpacangunlaŋ ŋadaŋ nyampo mane phunsumtshogspa coa midzad.

Konchoggi khoŋraŋŋi tụgugun skyoŋŋa dzads.

12:1 ne 13

12 1Teboephia ŋadaŋgunla tadpe naŋŋa mitshe pudkhanni mitshogs
chenmozhiggi skorte yodpa, ŋadaŋŋi tadpe naŋŋa dụl macugkhan taŋ

lamo nyampo ŧhilkhanni sdigpa gun phaŋste Konchoggi dạldịg coa dzadkhanni
baŋgyugspo ŋadaŋgunni snyiŋrus nyampo taŋin. 2Ŋadaŋgunni miggun Yeshuika
borin, kaboe ŋadaŋgunla goŧhid dzadte ŋadaŋgunni tadpabo phunsumtshogspa
gyur cugga dzaddad. Khoŋŋa sụŋste yodkhanni skyidpoe thuggyus yod pasaŋ,
ŧhelba masamma snyiŋrus nyampo khoŋŋi sḳyaŋshiŋŋi rdugŋalbo namssa dzads.
Dagsa khoŋ Konchoggi zhugsŧhissi yaspa chogsla stsiwacanni nassaboeka
zhugste yodte innog. 3Samba sallaŋ sdigcan migunni nags stankhangun snyiŋrus
nyampo sạnna dzadkhanni Yeshui skorla, tene khyozhagun sạntẹ ŋalmiŋal yaŋ
khyozhe rewabo phaŋmiphaŋ! 4Sdigpe gyabgalla nolin, khyozhagunla taruŋ
tshagpa shicessi rdugŋalbo macuŋŋa innog.

5Khoŋraŋŋi tụgugunla spospa salin Konchoggi molkhanbo khyozhagunni
rjeddaa?,

"Ŋe tụgu, Tsooe skyoŋŋa dzadcespoa naŋmed macoshig
Yaŋ khoŋŋi chadpa salla dzad zane,
Sems chagste rewabo maphaŋshig.

6Ciazerna Tsooe cespa dzadkhangunla skyoŋŋa dzaddanog
Yaŋ khoŋraŋŋi tụgu thekhangunla chadpa salla dzaddanog.o"

7Konchoggi skyoŋcespoa, khyozhagunni snyiŋrus co zane, khoŋŋi khyozhaa
khoŋraŋŋi tụgu tsogs thea dzadkhanbo idtu coshig. Abe maskyoŋkhanni tụguzhig
su yodkyag? 8Skyoŋcespo tshaŋmeka cuŋŋanog. Konchoggi maskyoŋkhangun
khoŋŋi denbe tụgugun manpa, nalugun innog. 9Zhan ŋadaŋgun skyoŋkhan
jigstenni abagunla ŋati stsiwa coanog, tene tsamshig maŋŋa ŋadaŋgun ŋadaŋraŋŋi
thugnyiddi yabba stad magos? Tezug cona tusgyun sontea lusin.

10 Jigstenni abagunni tus nyuŋunzhiggi phia ŋadaŋgunla samba gyalla nyampo
skyoŋŋanog. Innaŋ Konchoggi ŋadaŋraŋŋi phanthogssi phia ŋadaŋgun skyoŋŋa
dzaddanog, tebo dzadcessi gyuntshan ni, khoŋ dampa inkhanbo ŋadaŋ nyampo
goa dzadcespo innog. 11Skyoŋcessi tuspo skyidpo manpa rdugŋalcanzhig
yoŋŋanog. Innaŋ stiŋne itsogssi lammi naŋŋa lobjoŋ thobkhangunla ŧaŋpo taŋ
zhidee dạsbugun sminin.

o12:6 tamspe speche 3:11, 12

12Tennaboephia ŋalkhanni lagpa taŋ uthugs pigmo gun shedcan coshig.

13Uthugs taŋ zhao gun thua machaa shedcan gyurcessi phia lam ŧaŋpoeka
dụlshig.

Konchoggi molkhangun nyancesla zhuwa.

12:14 ne 29
14Mitshaŋma nyampo zhide naŋŋa dugcessi stsondụs coshig, dampa mitshezhig

phudshig. Dampa madugkhangunla Tsoo jalthubba manog. 15Konchoggi thugrje
mathobba suzhiggaŋ lus milusshesla naŋstag coshig. Yaŋ tuggi paŧag ŋanpa
gyaste nags stances taŋ maŋpoa lasŋangun co micugcesla shaŋ coshig.
16Suzhiggiaŋ lusdẹl ŋanpe scodlam ya Isau tsogsla tadpa medkhanni mitshe
miphudcesla tantan coshig, kaboe khoraŋŋi goma skyeskhanni thobtaŋgun
tshendar ciggi kharjii phia tsoŋs. 17Khyozhagunla gyusyodte innog, stiŋne Isaua
khoraŋŋi abe cinlabspo gos zane abe khoa mataŋs. Zhan khoe gyodpa coste
masạntẹ ŋuin zhuwa phulnaŋ, khoa khoraŋŋi abe thagcaddi naŋŋa gyurja khyoŋ
manyan.

18Khyozhagun te riboika lebste manog kazug Israelpagun Sinai zerkhanni ri, me
barin, munnag taŋ thibthib jigshes yaŋ luŋtshub gunni kabskhanboeka leb. 19Tenna
nassaboeka Israelpagunla tuŋskad ŧagpo taŋ, ma jigsnaŋcanni suŋskadcig tshorpa,
khoŋgunni Konchogga yaŋskyar mimolcesla juju zhus. 20Ciazhuna Konchoggi ka,
"Kaltes semscanzhiggiaŋ i riboa thugna, te semscanboa rdoa gyabste sadgos,p"
molkhanbo khoŋgunni lenmathub. 21Riboika jigsnaŋcan cuŋkhangun thoŋte,
Mozessi mols "Ŋaa masạntẹ jigste darrarag.q"

22 Innaŋ khyozhaa Ziyon zerkhanni ri, namkhe Yerushalemmi naŋŋa lebste
innog, kabo sonpo Konchog zhugse gyalsabo in, karu ŧaŋska medkhanni
phonyagun skyidpo cocesla dzomin innog. 23Khyozhagun Konchoggi goma
skyeskhanni tụgugun dzomsse naŋŋa lebste innog, kagunni miŋgun namkhe
naŋŋa Griiste yodte innog. Khyozhaa, mitshaŋmeka ŧhimscadda dzadkhan
Konchog khoŋraŋ yodsa, yaŋ ŧaŋpo migunni semsnyid yodsa lebste innog, kagunla
phunsumtshogspa dzads. 24Khyozhagun Konchog taŋ migunni parla chaddon
some barmi, Yeshui skundunla leb, khoŋŋi skuŧhag phoskhanboe, Abelli ŧhag
tsogsla sọggi tshabsla sọglences manpa, shagspa dzadcessi phia molla dzads.

25Konchoggi molla dzadkhanboa miŋnaŋ minyancesne shaŋ coshig. Kaltes
Israelpagunni jigstenpaa lonkhyoŋkhan, Mozessi spaŋpudkhangunla naŋmed
cocespoe, khoŋgun te ŧhimscadne shor manyanna inna, tene kaltes ŋadaŋŋi
namkhane zhalta salkhanboa naŋmed cona, ŋadaŋgun kazuggi tharthubin.
26Konchoggi ri Sinai kane mol zane, khoŋŋi suŋskaddi jigstenbo skulla dzads.
Innaŋ dagsa khoŋŋi zhalchadzhig coa dzads, "Yaŋ lancig ŋe jigsten cigpo
manpa namkhe naŋŋa yodkhangunnaŋ skulin.r" 27 "Yaŋ lancig" molkhanni tonbo

p12:20 biŋte chakhanni speche 19:12, 13
q12:21 ŧhimssi specha nyispe 9:19
r12:26 hagi speche 2:6

ni, skulnyankhangun medkhan dzadin, yaŋna Konchoggi dzadkhan tshaŋma.
Tennaboephia skulmanyankhangun cigpo lusin.

28Ŋadaŋgunla mane skulminyankhanni gyalsịdzhig thobin yod pasaŋ,
ŋadaŋgunni thugrjeche zhuin, yaŋ jigs taŋ stsiwa chenmo nyampo colte Konchog
thugnyes shugin. 29Ciazerna ŋadaŋgunni "Konchogpo ni, medkhan cokhanni me
tsogs innog.s"

Stiŋjuggi spospa.

13:1 ne 25

13 1Cig taŋ cigga miŋsịŋ tsogsla cespa cocespo mane maphaŋshig.
2Masheskhangunla raŋŋi khaŋpaa gasus zhucesla naŋmed macoshig.

Gasus zhucespoe, khaciggi mashessa phonyagunla gasus zhuste inpin.
3Khyozharaŋgun tsonkhaŋŋa yodkhan tsogsla, tenaŋŋa yodkhan tadpacangun
idtu coshig, matshad khyozharaŋgunla cuŋkhan tsogsla, rdugŋal cuŋkhanni
tadpacangunnaŋ idtu coshig.

4Bagstonla tshaŋme stsiwa cogos, yaŋ magpa taŋ nama nyisko, cig taŋ cig
nyampo idshescan yoŋgos, ciazerna Konchoggi ŋanpa lusdẹl yaŋ zhidmad
mankhan nyampo lusdẹl borkhan gunla ŧhimscad salla dzadin. 5Penea cespa
macoshig. Raŋŋa yodkhanboeka tshimste dugshig. Ciazhuna Konchoggi molla
dzads,

"Ŋe khyozhagun mane miphaŋ
Yaŋ khyozhagun ghosdommi naŋŋa mane mibort."

6Teboephia ŋadaŋgunni lokhyel nyampo zer thubin,
"Tsoo ni ŋe rogs dzadkhanbo inpa,

Ŋaa jigsgos mane med,
Yaŋ migunni ŋaa ci conyanin?u

7Khyozhagunla, Konchoggi ka labba dzadkhanni uskyoŋgun idtu coshig.
Khoŋgunni mitshe phudtshulli dạsbu zaŋpogunni skorla samba toŋshig, yaŋ
khoŋgunni tadpe speeka dụlshig. 8Yeshu Mashika ni sŋunla, dagsa yaŋ tusgyun
gyurja medpa tsogs zhugste innog. 9Mindạ mindạ labzhagunni stiŋraŋne
machashig. Kharji zacessi ŧhims sụŋkhangunla caŋ phanthogs thobba manog.
Teboephia te ŧhimsgun manpa Konchoggi thugrjee gyudte, khyozhe semsgun
shedcan coshig.

10Ŋadaŋgunla chodŧhizhig yodte innog, kaboe kane kurri naŋŋa chodpa
phulkhanni lamagunla zacessi thobtaŋ medpa innog. 11Tshir snyiŋpe naŋŋa lama
chenmoe semscangunni ŧhagpo, nassa dampaboe naŋŋa sdigpe phia sọggi
chodpe tshulla khyoŋŋadpin. Yaŋ semscanni zugspogun Israelpagun dugse
philogga mea sạggadpin. 12Teboephia Yeshuiŋ khoŋraŋŋi skuŧhag gyudte migun

s12:29 ŧhimssi specha nyispe 4:24
t13:5 ŧhimssi specha nyispe 31:6,8
u13:6 suŋgurri speche 118:6,7

dampa cocesla, Yerushalemmi gyalse gyasghoe philogga rdugŋal nams. 13Tenna
tsogsla ŋadaŋgunnaŋ philogga Yeshu zhugsa chen, yaŋ khoŋŋi ŧhelbe naŋŋa
dẹsin. 14 I jigstennika ŋadaŋŋa tusgyun dugsse gyalsazhig medpa innog. Innaŋ
ŋadaŋgun te yoŋcescanni gyalsaboa sụŋste innog.

15Teboephia ŋadaŋgunni tusgyun Yeshu gyudte Konchogga stodpe chodpa
phulin, tshaŋme dunla Yeshui gyabne dạŋskhanbo shadin. 16 Las zaŋpo coces
taŋ ghosdom yodkhangunla goste taŋcesgun rjed marjedshig, ciazerna itsogssi
chodpagunla Konchog thugnyessa dzaddanog.

17Chostshogssi uskyoŋgunni khanyante khoŋgunni waŋŋi yogga dugshig.
Khyozhagunni tadpe mitshe stastog cocespo ni khoŋgunni khag in pasaŋ,
khoŋgunla Konchogga stsirug taŋ gossanog. Khoŋgunla igun rdugpo nyampo
co macugga, skyidpo nyampo cocugcesla khoŋgunni khanyonshig, tebo
khyozhagunni phanthogssi phia innog.

18Ŋazhagunni phia moslam zhushig. Ŋazhagunni sems noŋsmed incespo
ŋazhaa tantan rag. Yaŋ ŋazhe dodpa ni, cisathogne stsiwacanni mitshezhig
phudcespo in. 19Migsalli ŋa khyozhagun yodsa gyogspa logste yoŋ nyancesla
moslam zhushig.

20Ta zhide Konchog, luggunni lugsdzi ŧagpo,
Tsoo Yeshu Mashika shikhangunni tọne sontea laŋŋa dzadkhan,
Kaboe skuŧhagpoe thamedpe chaddonboa thetse gyabba dzads.

21Konchoggi thuggoŋsgun cocesla,
Ghosdom tshaŋma khyozhagunla salla dzadshig.
Yeshu Mashika gyudte Konchog thugsthadkhangun cocesla,
Khoŋŋi ŋadaŋŋi naŋŋa chaglas dzadshig.

Tusgyunnegyun Mashika spal thobshig. Amen.
22Ŋe dzaogun juju, ŋe spospa taŋin, i ige chuŋunboe naŋŋa dịkhangunla zodpa
nyampo nyancesla zhuwa phullad. 23Ŋadaŋgunni spun Timothi, tsonkhaŋŋi naŋne
phudkhanbo, khyozhagunla gyus chagos sammarag. Kaltes kho iru gyogspa
lebna ŋa kho nyampo khyozhaa thuggala yoŋin. 24Khyozhagunni uskyoŋgun taŋ
Konchoggi mitshaŋmala ŋe ju zhurug mol. Itịlipa tadpacangunni khyozhagunla ju
kaldug. 25Konchoggi thugrjebo khyozhaa tshaŋma nyampo lusshig.

